MINUTI 


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR L-AFFARIJIET SOĊJALI


LAQGĦA NRU 41

L-Erbgħa, 17 ta’ Frar 2021

Il-Kumitat Permanenti dwar l-Affarijiet Soċjali ltaqa’ fil-Parlament, fil-4:36 p.m.

L-Onor. Silvio Parnis, President tal-Kumitat Permanenti dwar l-Affarijiet Soċjali ppresieda. 

PREŻENTI: L-Onor. David Agius, l-Onor. Ivan Bartolo u l-Onor. Maria Deguara.

Preżenti kien hemm ukoll l-Onor. Claudette Buttigieg. 

Dr Elaine Burmingham, Research Analyst mal-Kumitat Permanenti dwar l-Affarijiet Soċjali kienet preżenti għal-laqgħa.

TALBA

Il-President tal-Kamra qal it-talba.

MINUTI

Il-Minuti ta’ Laqgħat Nru 38 u Nru 40 li saru nhar l-Erbgħa, 14 ta’ Ottubru 2020 u 20 ta’ Jannar 2021 ġew ikkonfermati.

KORRISPONDENZA

Iċ-Chairsperson tal-Kumitat poġġa fuq il-Mejda tal-Kumitat din il-korrispondenza;

Dok 64	Proposta mingħand l-Onor. Giulio Centemero, Membru Parlamentari Taljan u Membru fl-International Parliamentery Network for Education;


DISKUSSJONI FUQ IR-RAPPORT “STRATEGIC REVIEW ON THE ADEQUACY, SUSTAINABILITY, AND SOLIDARITY OF THE PENSION SYSTEM AS MANDATED BY ARTICLE 64B OF THE SOCIAL SECURITY ACT;

Għal din id-diskussjoni kien mistieden il-Ministru Michael Falzon, responsabbli mill-Ministeru għas-Solidarjetà u l-Ġustizzja Soċjali, il-Familja u d-Drittijiet tat-Tfal, li min-naħa tiegħu ta spjegazzjoni tar-rapport fuq il-pensjonijiet li ġie mħejji mill-Grupp ta’ Strateġija għall-Pensjonijiet kompost minn esperti tekniċi u oħrajn.

Bil-permess tal-Kumitat il-Ministru Falzon qiegħed fuq il-Mejda kopja tar-rapport intitolat; 

Dok 65	Strategic Review on the Adequacy, Sustainability, and Solidarity of the Pension System as Mandated by the Article 64B of the Social Security Act – 2020 Pensions Strategic Review Document for Public Consultation;

Wara li l-Ministru lesta mill-ispjegazzjoni tiegħu l-Membri preżenti ressqu diversi mistoqsijiet lill-istess Ministru. 

AFFARIJIET OĦRA

Iċ-Chairperson informa lill-Kumitat li kienet se tintbagħat ittra lis-Sinjura tal-President ta’ Malta dwar l-ittra li l-Kumitat kien irċieva mingħand is-Sinjura Lara Said (Dok 60) dwar jekk it-talba tagħha tistax tiġi kkunsidrata.

L-Onor. David Agius informa lill-Kumitat li fuq id-diskussjoni dwar il-Politika Nazzjonali dwar id-Droga għandha ssir laqgħa konġunta bejn il-Kumitat Permanenti dwar l-Affarijiet Soċjali u l-Kumitat Permanenti dwar l-Affarijiet tal-Familja u li aktar ‘il quddiem kien se jgħaddi lill-Kumitati lista ta’ organizzazzjonijiet u persuni oħra li għandhom jiġu jitkellmu quddiem il-Kumitat. Ovvjament jekk ikun hemm bżonn li jinġibu aktar persuni quddiem il-Kumitat dawn ikunu jistgħu jiġu miżjuda ma’ din il-lista.

Iċ-Chairperson innota wkoll li r-rapport dwar l-abbuż fuq l-anzjani, li kien inbeda mill-Kumitat Permanenti dwar l-Affarijiet Soċjali, għadu pendenti. Innota wkoll li l-Kumitat Permanenti dwar l-Affarijiet tal-Familja beda jiddiskuti l-anzjani wkoll, u għalhekk qed jipproponi li dan is-suġġett jitkompla jiġi diskuss u ffinalizzat bħala Kumitat Konġunt biex b’hekk isir rapport wieħed u ma jkunx hemm repetizzjoni tad-diskussjonijiet li diġà saru.

Fis-5.32 p.m. id-diskussjoni fuq is-suġġett ġiet fi tmiemha u l-Kumitat aġġorna għal data u b’aġenda li jiġu komunikati aktar tard. 

